ME HYE ASE WO NYANKOPODN NE DZIN MU, ODOMFO, MBOBORHUFO NO.

Fida Nyamesemka: Esusuowketseaba 17, 2013.
(Friday sermon — 17th May, 2013 — Fante Translation)

ASDOR ADAN NE NSISII, AHMADIYYA NE DWUMADZI TSITSIR A
OHIA NY¢&E

Okrantsee tashhud, tawwuz na Sura Al-Fatiha wiee no Hazrat Khalifatul Masi a otodo
enum (Allah mfa mboa kese nhye no dzen) sanee Krantsee Sura Al Tauba ne nyiyimu
duawotwe a oye Kuran Kronkron no ne tsir akron no.

Nyia owo gyedzi wo Allah mu, Da a odzi Ewiei no, Jye asor; otua ne Zakat (ebupen)
na onnsuro biribiara ka Allah ho no, ono nkotsee na obodtum ahwe Allah N’asordan wo
tsebea a oyie na oye promprom mu; dem ntsi woyinom na wobeka nkorofo a wodu ewiei pa
no honho. Dnam Nyankopon N’adom ntsi, nde da yi, Ahmadiyya Asormba a wowo British
Columbia enya adom ahoodzen dze etum esi asordan. Ahmadiyya ebusuakuw binom agye
ntaa wo ha mfe eduanan a abesen ko anaaso beye mfe eduonu anaa eduasa na mbrana hom
etum esi asordan dem ber yi a. Ehyiadzibea wo ha dada eso asa kese bi a woye asor no
wohyia wo ho; iyi nye siantsir a hom enntum enntu homho amma ennsi asordan ankasa wo ha
no.

Dye a obeye de, obehia de wodzi ehyia wo beebi, na asormba hon ntsetsee wotum ye,

mbom asordan wo noara noho hia na ne mfaso. Ahyensew a osisi asor dan no do na mbre ne
yebea tse no ma asormba no nya enyigye soronko; demara so na dza etwa ehyia asordan no
ho no so gye enyiwadofew ma nkorofo nkaa no so.
Bea a asordan wo no, akwan horow a wonam pii mu. Dem saso ntsi na Anohoba Masia no
atwe hen adwen egyina do pepeepe wo asordan ne nsii do na onam dem kwan yi do na asorba
hon korye boko do na dawurbo a ofa no Islam ho no so atre, Dye nopkwan de Daka de ommfa
ho de ommfa ho de asordan no nnye kumkumfi na snnye nwanwa mbom ddza ohia ara nye
de oaka de omfa ho de asordan no nnye kumkumfi na onnye nwanwa mbom dza ohia ara nye
de wobesi asordan.

Obinom bodwen de eben hia na obema yeesi asordan kontaan, nkanka ber yi a nkorofo
pii upper eenya asordan wo hon asetsena mu yi, Binom nnyi ahoondzen a wobotum esi, ntsi
wotow mona asor yi ne stir de onko hon mboa. Dem ntsi adwen bi beba de se wosi asordan
nkumakuma a nna okyere de wodze sika no ara besisi asor adan pii. Mbom se yedwen mbre
asempow Vi tse a nkye dem adwen yi nnkeyi n’enyim; ofa no dem adwen yi ho no Nkomhye
nyi (NNN) akasa afa ho de: “Inna mal a’maalo bin-niy-yaat™: n’asekyere nye de: dwumadzi
biara n’akontua gyina siantsir a otaa ekyir.

Vancouver ye kurow a oso sen kurow biara wo British Columbia na ha na
Ahmadiyyafo hon dodow wo na se yehwe dodow a wowo ho a nna hon asor dan no nnye kese
biara. Na se yehwe Nyankopon Okesefo no n’adom na mbre akwan a wonam do dze Islam

Ahmadiyyat repetse no a, hon so rohwehwe de hon mbeambea wo de otre onam Anohoba
Mesia (ANN) nyikyere “was-say a makanaka” a Nyankopon kyeree no kwan de ontre ne fie
mu na omma kwan nda mu. Dem nyikyere yi nnkyere de yemma hen efiefie mu mbaa ama
nkorofo a wobeba Jalsa anaa abasere hen no eenya beebi dze hon tsir ato, mbom yehia de hen
asondam so no mu tretre yie.

Afei, ber a yewo mu yi, Nyankopon ama Anohoba Mesia (ANN) dzin bi de
“Ibraheem” na onam Hadhrat Ibraheem (an) do na Nyankopon sii Khana Ka’aba. Dnam de
Nyankopon No korye abobo adze no ntsi Nyankopon Ne dan a odzii kan sii ama woasom No
wo mu ntsi, ofi ber to ber wonam Hadhrat Ibraheem (AN) do si no fofor na wosiesie no
Na onam Nyankopon N’anohoba do onam Anohoba Mesia do wiadze beba ebohu ampaara
woruhu so, na ekyingye biara nnyi iyi mu de Islam ne nkyenyan beba a onam Anohoba
Mesia (ANN) do. Na, wo sunsum mu no, wo hen mber yi mu, botae a wodze sii khana ka’aba
no onam Anohoba Mesia (ANN) behye ma na wiadze beba ebohu na woahwe no botae a
onam do ma wosi asordam nye de nyimpa wo de woboa hon ano som Nyankopon kor no na
wonam dem siantsir yi so do owo de yeka ko asordan ne nsii ho.

Dem ntsi, de mbre mekaa no, adze pokyee nye de, de mbre Nkomyhenyi kron kyeree
no, nye pow a oda ndzayee no ekyir, na hen pow nye de yebema Nyankopon No korye etsim
na yeatre N’asem no na yeaboaboa dom a hon dodow twa mu ko Ne frankaa Nkabomu no na
korye no ase, na yedze nsakyer ba henara hen ndzeyee mu ama henara onye hen mba aabo
hen mu adze wo Nyankopon enyin. Dwo de yebo mbodzen biara ma Salat (Asorye) tsim na
yehye asordan no amaama onam dem botae yi ntsi ama aye de gyama asordan no ye
nkumankuma.

Dem ntsi, se iyi ye hen adwen a, nna asoradan a woye de woye akese no annye de
apebiakyere na mbom wososoe de worenya Nyankopon Okesefo no N’enyigye, na oye
Nyankopon ne pe a mowo awerehyemu de hom a wotse apaa yi mu a worebehye asordan yi
ma i, se¢ hom dze adwenpa yi ridzi hom ahyedze do a ono ber a hom bedzi nyim de
worepetse Islam Ahmadiyya asem no, ber no ara so worutu mpon wo sunsum mu na woreka
hom mba abo mu wo Nyankopon kor no mu yi, hom nye nkorafo a hom botu hom mba mpon
wo hon bra wo wiadze yi mu onye owu ekyir. Hom so benya Nyankopon N’enyigye na hom
eehu Nyankopon N’adoye de edwir hom do. Na se Nyankopon N’adom no hye ase de
orudwir nkorofo do wo ber a hon tsirmupow nye de wobenya Nyankopon N’enyigye no a,
afei kurow biara Nyankopon dom hon ahoodzen wodze si asordan pii.

Dem ntsi, hom tsirmupow wo de oye de yennkotweon ma mfe eduasa anaa eduanan
ansaana yeesi asordan oka do no, mbom yeako do ara de yebeye iyi na asordan pii a otse de
Iyi ne saso a wobesi ma aye ketseketse a asormba ko mu a obeye ahokyer. Se yehye asordan
ma, de yerehye ehiadze a wodze som Nyankopon no ma a, na yenam N’akwankyere do de
yerefa Ne nkyerekyere abo hen bra yie a, yebokodo ara ehia de yetre hen asorfi wo kwan a
yebotwe Nyankopon Ne nhyira pii na yeanya iyi so kwan a dabiara yebenya Nyankopon
N’adom no mbordo mbordo.




Dem ntsi, se yedze dem tsirmupow Yyi repa Asorfi yi ho tam a nna ampaara yerobo
mbodzen de Asorfi mber pii nna yennsii na afei dze yeesi. Na mbeambea no a seiseiara so
wonsi asor wo hon no, honom so, yerepa dem asorfi yi ho tam yi, woretwe hen adwen egyina
dem dwumadzi a ohia yi do na oakyere de mber pii twaa mu ansaana hom risi asordan yi.
Aber biara hom nkaakaa, de mbre m’aka dada no de nsorfi wo nonkasa ne hia a ohia na ne
mfaso na asoee pii na asorfi ho asoee onye asakese nnkotum eenya gyinabew a asorfi nya.

Ampa oye nokwar de asakese anaa asoee ma Asormba beebi ma wohyia dze, naaso
sunsum mu nkitahodzi a obi nya no de oko asorfi mu no na nkanyan a ofi mu ba no; iyinom
nnkeba wo ber a asorfi papa nnyi ho. lyi ye nyimpa ne bobew mu bi. Se ebepen do a. Ntsi
asaase biara a woato no, hom nsi asorfi papa kyen de wobesi ehyiadzibea na asose. Metsee
wo Canada de wowo asaase bi a woadwen ho de wodze sika a wowo no besi ehyiadzibea,
mbom medze ndaase ma Nyankopon, Okesefo No de wosesaa hon adwen ber a wokaa kyeree
hon de wonko asem no mu mprenu no no. Nyankopon nhyira mbea mbea no a worodwen ho
de wobesi asordan no de wobotum esi.

Oye nokwarsem de susuampaara de wosisi asordan no dze nna akwan afofor ebue a
wodze Islam Ahmadiyyat Asem ko mbeambea. Ebow bosom n’ewie no me paa asordan no a
owo Valencia, Spainman mu no ho tam na nsem a me nsa aka kyere de hon a wonnye
Muslimfo rebisabisa Islam ho nsem, afei so, hon a wonnye Ahmadiyya Muslimfo ba beye
asor wo ho na wonya Jama’at ho nyimdzii. Jye Nyankopon Ne pe a hon a wofi dem nkorofo
yi mu a wodze tseneneeye ehyira hon no, akra a woehyira hon no wobema hon ahoodzen ma
woagye Islam Ahmadiyya asem no ato mu ma woaba hen mu

Dwumadzi a Allah, Dkesefo dze ahye Anohoba Mesia (ANN) no de onndzi kor nye de
wobema Muslimfo no atse Islam ho nokwar nkyerekyere no na woaboa no wo Islam no a
Nkonhyenyi Kronkron Muhammad (NNN) dze abobo adze no na Sharia (Mbra) no a woada
no edzi akyere no woama ako do. Allah, Dkesefo no, nam nyikyere do akyere Anohoba
Mesia de: “Boaboa Muslimfo nyinara a wowo wiadze yi mu ko Nokwar Som no ho”.
Anohoba Mesia rekyerekyere mu no okaa de: Dem kasa yi de me mboaboa Muslimfo a wowo
wiadze yi, ye nhyesem soronko. Afei odze Hadhrat Abraham (ANN) dze reye mfatoho no
Anohoba Mesia (ANN) no kaa de Allah hyee ogya ma oyee wirekuku ma no de orobo no ho
ban na dem ara so aba, dem ntsi dem nhyesem yi ye me de mbre Abraham (ANN) ne dze no
tse noara.

Oye Nyakopon Ne pe de muslimfo a wowos wiadze mu woboaboa hon ano ahye nokwar
som kortsee no ase na iyi beye ho na ampaara woboboa boa hon ano aye kor. Mbom iyi
nkyere de soronko nkeba hon mu koraa. Nokwar, soroko bededa hon ntamu na mbom onkeba
no de wonnkobu hon anaa wonnkobo hon dzin.

Dem ntsi owo de wonya kwankyere ma hon nyinara. Hon a woye Muslimfo na hon a
wonnye Muslimfo. lyi fi Anohoba Mesia nkotsee do beba. Muslimfo mpenpem tse DOman na
kurow yi mu na ampaara dem asem yi botwe hon adwen so na de asorfi yi ne nsii dze kasapa
na dza onye nyinara fi Muslimfo na hon a wonnye Muslimfo beba na iyi bobue akwan afofor

ma wodze Islam Ahmadiyyat asem no apetse na owo de woye ahoboa wo iyi ho. Dem ntsi
asordan yi ne sii bema ankorankor hon asodzii adooso.

Ampaara se hom boaboa hom ho de wodze Islam Ahmadiyya asem no roto gua a, owo
de ema wo bra ho tsew, eso itu mpon wo nyimdzii a ofa no som yi ho. Na iyi ye adzehiadze
papaapa. Se annye iyi a ha onam wo nsem na Wo ndzeyee a wonnse ntsi obiara mmpe de oben
wo. Dem ntsi asorfi ne nsii ma mbowbow buebue ma nkorofo ma Nyankopon ne nhyira no
edwir hon do ama woador gyedzinyi ne gyedzi mu aber biara. Na nyhira pii so wo ho a Kuw
no twe ma noho ber a ogudo resisi asordan a sto bobor.

Allah akasa afa asorfi ho nsem pii wo Kuran Kronkron no mu. Kuran Kronkron no kasa
fa obu na enyimnyam a owo asorfi ho. Okyere asorfi no botae na suban a hon a wotaa ko
Allah asorfi mu. Seisieara dze Kuran Kronkron no mu nsem a mekenkan wo hom enyim yi ka
hon a wotaa ko asorfi mu no ho nsem. Dza odzi kan a wokaa ho asem nye hon a woko asorfi
mu daapem. Woyinom na wogye Allah dzi. Mbom edze w’ano famfa beka de egye Allah dzi
nko nhye ma. Gyedzi a woabo dzin wo ha yi wo gyinabew bi a Nyankopon abo dzin. Allah
Okesefo no ka de se hom bedzi dem gyedzi ho gyinabew yi a, ono hom nkotsee na wobekan
hom aka hon a wodzi mu mapa wo hon gyedzi mu. Onntse dem dze a hom gyedzi renndzi
mu.

Se yedze ye mfatoho a, Nyankopon Okesefo no ka wo Kuran Kronkron (49:15) de
“gaalatil a’raabo aamanna” n’ase nye de “Arabfo no a wowo sar no do ka de, ‘Yegye dzi’,
mbom Allah ka de “Qul lam to’minoo wa lakin qoolo aslamna” n’asekyere nye “Ka ‘Hom
nnyaa ngyee nndzii ana, mbom hom nka de ‘Yeagye Islam ato mu’”,

Dem ntsi Nyankopon kaa kyeree Nkonhyenyi (NNN) no de omma hon aso ntse de
mma wonnka de woagye edzi mbom wonka de woaye setsie, na iyi nam siantsir pii do. Dem
saso ntsi, de erese Kalima na erenya kanko wo wo gyedzi tsebea mu no, na nye Nyankopon
ntamu nkitahodzi mu ye dzen na ema w’adwen ko wo som do, na aber biara ebeye krado de
edze woho bobo afor wo kwan biara mu ama enya Nyankopon enyigye no, na enam Ne
mbransem nyinara do dze woho bo dem afor no : iyinom nye ndzeyee a nyia no a 2’agye
Islam ato mu no wo de oye na otsena gyedzinyi (momin), nokwar gyedzinyi mu no. lyinom
wode otsena onyia no a 2’agye Ber yi mu Imam no ato mu no, na 2’abeye Ahmadiyyanyi
no, se yerefa kwan bi so do aka asem kor yi ara a, yebeka de Ahmadiyyanyi wode ofa
ndzeyee fofor a otu huam do dze kyere ne gyedzi adzekyee biara. Onyimpa wo de onya
dem atsenka yi wo no mu.

Anohoba Mesia (ANN) no kasaa faa iyi ho kaa de agyedzifo (momins) nye hon a hon
ndzeyee dzi dase wo hon gyedzi a owo hon mu ho. Hon gyedzi woakyerew no wo hon
akoma ho. Na de wobenya Nyankopon N’enyigye no, nna oye hon ehiadze papaapa na
woma dem dzi hon adontsen wo biribiara mu. Na wofa Tagwa no kwan no a oye few opuwa
no do, onam Allah ntsi. Wokehen No do no mu kusekuse. Na obosom biara a oba hon
akwan mu no de oye fintsindua, de oye obrabon O! anaa mbrewye anaa nhweasee O!
wokotsir dem ndzeyee yi. Dem ntsi iyinom nye mpenpendo a owo de yefa na yedze hen

enyi si do pepeepe de yebenya. Na se hen nsa kd dem mpenpendo yi a nna yebeye de hon a
wofre honho de woagye Nyankopon edzi no.

Anohoba Mesia (ANN) ne nkyeremu de owo de yefa anamon kwan feefew na opua no
a oye Tagwa (tsenenee) kwan no, kyere de iyinom nye anamon kwan a ose de yeye
Nyankopon N’edwuma a oye nhye ma hon no, na yeye ma N’abodze so na yedze hen nan na
hen nsa nye honamdua ne fa bi ma Nyankopon Ne mbransem no. Ber a emma ho kwan ma
WO nan anaa WO nsa nnye bon anaaso ewurkadze no, owo de ebo mbodzen de
w’adwendwen ho betsew ma efi efifidze biara ho; se eye dem wo som na asorye mu a,
w’adwen nyinara begyina Allah do, Ono a Dye Okesefo na afei bedzi nkunyim wo Salat ne
nyee ho.

Se w’adwen kehye wiadze na n’enyigyedze mu a ono nnkotum ama w’enyim etsim wo
Nyankopon do wo w’asorye mu. Dem nyimpa yi, oda edzi pefee de oreye asor dze naaso
n’adwen da beebi ara kwa. Onam dem ntsi, Anohoba Mesia (ANN) no kaa de hon a woko
do ara tsim wo Nyankopon No do mu no, hon nye “mominfo”, nokwar agyedzifo no.
Nkomhyenyi Kronkron Muhammad (NNN) akyere iyi mu de gyedzinyi no su kor nye de ofi
Salat kor ne nyee kepem kor no, gyedzinyi n’akoma tsim wo asorfi mu. Dem nyimpa yi hye
ase de oretweon de ber boso ma o’asan aye asor bio ama oasan ako asorfi no mu bio ako sor.

Hwe, wiadze dwumadzi so hia ma nyimpa na Anohoba Mesia (ANN) esi no ewur aka
akyere hen de, ofi Salat kor ntamu kepem kor no, onyia a o’annye n’ahyedze no wo nyiano
yi. Ommfa edwuma a oye, Se oye eguadzi O! apaadzi O! haban mu dwuma O! anaa
edwuma biara. Dza ohia nye de yebekaakaa Nyankopon wo ber a yereye edwuma, iyi bema
yeenya atsenka bi de dza yereye biara, yereye no wo Nyame ntsi, na obema yeaye no wo
perper nye nokwar mu. Dem ntsi, nyimpa yi nnkefa kwan bon biara do dze aye edwuma no.
Nyimpa yi ne wiadze mu dwumadzi so mpo beye ne sunsum mu abrabo. Osiande ber biara
owd n’adwen mu de oreye ahwehwe Nyankopon N’enyigye na okaakaa no ber biara. Dza
Nkomhyenyi Kronkron (NNN) n’esuafo no yeee no nnyi ho de yebetse no keke de oye
oyekyere bi keke. Woannye de yebekamfo hon ndwuma keke bi. Wonnhia hen nkamfo.
Nyankopon Noara akamfo hon na Woama hon abasobo krataa (certificate) de Nyankopon
enyi gye honho. Hom nnhu de obi a Nyankopon N’enyi agye no ho no, nnhia nyimpa biara
ne nkamfo anaa ayeyi.

Ampaara 1yi ma hen awerehyemu de Se yenantsew hon anamon mu na yefa hon su a na
hen botae nye de yerehwehwe Nyankopon N’enyigye a, obema yeaka hon a wofa N’enyigye
kwan do no ho. Anohoba Mesia (ANN) ka de, se epe de inya gyedzi gyinabew a owo sor a,
gyede wo subanpa gyinabew ko sor. Na kwan a befa do dze eker wo subanpa gyinabew nye
de, bohwe mbre eye wo ahyedze ma wo nuanom. Dem ntsi de beye asor nkotsee na aye Wo
asodzii ama Nyankopon nkotsee N0 mma mmben Nyankopon. Dye gyedzinyi n’asodzii de
obeye n’ahyedze a oda no do no ama bea biara a owo. Na Anohoba Mesia (ANN) ka bio de
wonnyi enyihaw akwa osiande enyihaw so tum twe wo fi Nyankopon nkyen. Mpen pii, hon a
wonntum nnye asor mpen enum da kor no me bisa hon a, dza woka nye de oye enyihaw na
oye hon. Enyihaw Kkor yi ara na wobu hon enyi gu Nyankopon No do do na dem enyihaw nye

enyimbungudo yi nkakra nkakra twe hon fi gyedzi ho ko ekyirekyir, na oma nyimpa no nnye
atsembuada ho suro, na onnsuro de da kor obebu nkontaa wo Nyankopon enyim.

Iyi ntsi na Nyankopon aka de Dye hen a wogye Owusor dzi no suban de mber nyinara
woko asorfi mu. Dem ntsi na woakyere hen de yebenya dza yeye ho wiadze yi mu ho akatua
wo hen wu ekyir. Ndwuma a yeye wo Nyame ntsi de yedze rohwehwe N’enyigye na yeenya
gyedzi wo No mu wo asaase yi do na yedze hen ho bodom egyedzifo no, yebenya ho
akatuapa wo ahenman mu. Na D’asan aka no bio de, hon a woye asor mpen enum da kor wo
asorfi mu no so tua sika bo afor. Wo seee hon agyapadze dze hwehwe Nyankopon N’enyigye.
Nyame N’adom ara kwa Ahmadiyyafo bo sika afor kese wo Nyame ntsi. Asordan ne nsii mu
no nyimpa dodow noara boo afor akese a oye Dolla mpempem. Se oba no asorfi ne si mu a,
ono hon a wonnye Ahmadiyya Muslimfo no so tum bo sika afor mapa anaaso Ahmadiyyafo
hon ahyensew nye de wobo honho mbodzen tua “Chanda” (bosom ntoboa) na wosan so tua
ntoboa ahorow biara a wodze bebre hon. Iyi na oma hon aforbo gyinabew tu kafo. Tsitsiriw
mber yi wiadze aye egyapadze aperaper yi na bio sikasem ho aye dzen yi. Nyankopon nhyira
nkorofo woaba dem afor yi na Onye hon egyapadze mboho mboho mma hon

Mepe de metwe hom adwen gyina do de papaye nkotsee nnkotum ama obi enya
tsenenee gyinabew a otu kafo anaaso oma wo gyedzi ko kan. Nokwar nye de momin me
kyere gyedzinyi dze owo de oye no asodzi ma Nyankopon na N’abodze nyinara. Wo Kuran

mu no, woakyere egyedzifo hon suban nye abodzin ahorow pii a morobobo bi edzin yi ato no
ho do ansaana yeaka de onam kwan tsenenee do na woaye dza ofata de oye wo asordan ho.
Nyankopon Kronkronyi No ka de: “Na egyadzifo no dze wowo 2do a no mu ye dzen ma

Allah” (2:166). Anohoba Mesia (ANN) no ka de; odo ne gyinabew a owo sor papaapa nye
osom, dem ntsi na kasafua “muhabbat” woka ma Nyankopon nkotsee no. Afei oka bio de som
wo kyefa ebien. Kor nye de bosuro Nyankopon de mbre ofata de esuro No. na nokwar
Nyamesuro dze nyimpa ko ahotsewee nsunyiwa ho, na oma ne kra nan na opem ko
Nyankopon Ne nkyen. na onya ahobrase mbordo mbordo. lyi nye nyamesuro kyefa a oma
nyimpa dze noho to ho dze n’enyim bo fa mu ma Nyame na obo no ho mbodzen de obeye
asodzi a oda no do wo Nyame nye nyimpa afamu nyinara.

Afei Anohoba Mesiah (ANN) no ka de, kyefa a oto do eb ien nye de benya odo ama
Nyankopon de mbre ofata de edo No, dem ntsi na Woaka no wo Kuran mu de “Na egyedzifo
no wo odo a no mu ye dzen ma Allah” (2:166). De bobu wiadze afefedze nyinara
egyangyandze na edze Nyankopon aye wo botae na edze wo do nyinara ama No. [yinom nye
ahyedze ebien a Nyankopon rohwehwe efi odasanyi ho wo onoara n’afamu. De mbre
yebotum edzi dem ahyedze ahorow ebien yi ho dwuma yie wo hen Nyame som mu no, owo
mu de Nyamesom biara wo no su naaso Islam akye dem ahyedze yi mu ebien. Osuro na odo
ye ndzemba ebien bi a oye dzen de obi benya abomu. Dbeye den na obi a osuro obi no obesan
ado no? Naaso Nyamesuro na Nyamedo ye su soronko koraa. Mpen dodow a obi benya suro
ama Nyame no, dem ara so na Onya odo dze ma no. Demara so na mpen dodow a obi bodo
Nyame no, dem saso ara so na obosuro No na woatwe no ho efi bon ho koraa na odze no ako
ahotsewee gyinabew mu. Dem ntsi iyi nye tsebea a owo de gyedzinyi (momin) biara ko mu.

Na Anohoba Mesia (ANN) ko do ka de, se obi benya suro yi a, gyede onam mpaabo do
na se obi benya odo yi a, gyede onam Hajj ne nyee do, na iyi so ye kasapow tsentsen. Dza
okesi ara nye de nokwar gyedzinyi wo de ohwehwe dem gyinabew yi. De mbre obema ne
Nyamesuro atwetwe Nyankopon No do. Se obi nya dem gyinabew yi a, na oenya nokwar
somfo gyinabew na osomfo nokwarfo nye nyia yebotum aka de odzi nokwar wo asordan no
n’aprowbo mu. Na dem gyinabew yi ara so na Anohoba Mesia (ANN) no pe de n’ekyirdzifo
nyinara nya.

Yeesi dem asorfi yi ewie yi, owo de yeko ho nsrahwe, na hen ara so yeye mpeopeomu
wo hen abrabo mu na yehwe de mpen ahen na yeresom Nyankopon. Na ebenadze so na
okyere de yewo odo ma Nyankopon? Na yenhwe de ahyedze ahen na oda hen do a owo de
yehye no md ma henho henho? Osiande Nyamesom nndzi mu gyede ogyina Nyamesuro do
na yennkotum edzi iyi do gyede yedzi Nyankopon Ne mbransem nyinara do. Nyankopon
ama hen mbransem pii wo Kuran Kronkron mu de odze rekyere hen kwan na oye gyedzinyi
n’ahyedze de odzi mbra nyinara do ansaana woafre no ogyedzinyi mapa. Ansaana
mebekyerekyere iyinom mu no, ma menka asem kor bi wo Kuran nyinyimu a mekenkanee no
mu “fa asaa oola’eka anyaqoono minal muhtadeen” [9:18] a asekyere nye de “Na woyinom
na wobenya hon botae”.

Iyi kyere de, se woye 1yi ara nna woakeka hon a woenya kwankyere no ho. Onnkyere
de se woye 1yinom ara a nna Woenya hon botae ara nye no, onntse dem koraa. Obiara a onyim
Arabic kasafua no nyim de se woka “asaa” (obeye de) n’asekyere nye de hon a wogyina
pintsinn wo hon gyedzi mu na wotua Zakat na ma okeka ho no de wodze rohwehwe
Nyankopon N’enyigye. Wonnsuro obiara kwetsir Nyankopon na woyinom nye hon a woenya
akwankyerepa wo Nyankopon enyim na wonam Nyame No tum do benya gyedzi ntomu nye
Nyamesuro ntomu. Na woyinom na Nyankopon kyere hon kwan na woye asor na wodzi
Nyamesuro do na hon gyedzi tu kafo. Dem ntsi hon a hon tsir aye ngogo nye hon a
Nyankopon akyere hon de o’enya kwankyerepa na woye Ne dze na woben no aber biara.

Afeil ma menkyere hom asem kor anaa ebien bi a oye asodzi a Allah dze ato hen do.
Allah, Sorsor Hen No aka de, “Hom nye nkorofo a hom dzi mu a woeyi ho mama adasamba
hon yiedzi, hom kyerekyere papaye na hom mbra bon na hom ngye Nyankopon ndzi” (3:11).
Wo dem nyiyimu no mu no, woakyere Muslimnyi nokwarfo no suban wo mu. Onye de,
okyerekyere papa na obra bon. Na iyi ronntum nnko do wo aber a hen kasaa na hen ndzeyee

nnye kor. Se hen ndzeyee nye hen kasaa bo ebira a, ono hen nsemkae biara rennya nsunsuado
papa biara wo henara hen nkorofo do na bi aka afofor a wowo nkyen. Asordan yi a yeesi yi,
bobuebuei akwan ama hen wo hen Nyamesemka mu naaso se hen nndzeyee annye de mbre
ofata a, de mbre Nyankopon aka no a, nna yeannye nkorofo a wodzi mu anaade hen gyedzi
w2 Nyankopon mu nnsi pi na hen asorye nnkeye mfaso, na hen sika aforbo nnkoso
Nyankopon enyi, anaaso se yeka de yewo Nyamesuro wo hen akoma mu a, onnkeye nokwar.

Dem ntsi oye hen asodzii a odzi kan de yebobo hen bra de mbre Nyankopon Ne mbransem
akyere no. ahyedze kor so nye de “wa qoolo lin nasay husna” (2:84). Hom nye adasamba
nkasa nye hon ndzi nkitaho wo adoye kwan do. Dwo de yedzi kan kyere dem suban yi wo

henara hen mu, tsitsir dzibewdzifo no wo de woye ahweyie wo 1yl ho. Ansaana yebopue
akeka Nyamesem no owo de yedzi kan nya atseneneefo ma wohye hen asordan yi ma, hon a
Nyame ntsi woye hon asodzii pepeepe wo hon Nyamesom mu.

Oto fa bi a, menya sombo bi de dzibewdzifo no bi onye hon a woye hon adwen de woye
atseneneefo ara ma, de wonye asormba no bi kasakasa a, oma wodzi yaw wo hon akoma mu
na wonam do dze pam nkorofo fi asor yi mu. Dem nkorofo yi, de mbre owo de nkye woma
dom behye asordan yi mu ma no, mbom woma dom dan hon ekyir ma asordan no. Dem ntsi
se yebeye nkorofo a wodzi mu dza a, ono owo de yesesa nya suban pa. Afei so, de mbre yesi
asordan a oye no, akwan ahorow bobuei ama hen wo Nyamesemka mu ma yeabo Islam
Ahmadiyya ho dawur, dem ara so na obesi wo ha. Dem ntsi s¢ dom no ba a, binom ye hom
anyenkofo anaa ebusuafo a, owo de hom kyere suban pa bi de Ahmadiyyafo dze woye adoye
nye ndzeyeepa ma nkorofo. Iyi nye dza owo de yeye wo wiadze afanandze nyinara kyere de
yeye Ahmadiyyafo. Iyi nye Islam nkyerekyere, de yebeper henara hen yiedzi no, yedzi kan
dwen dza obeboa nkorofo ana, na nnye de yebodwen keke na mbom yedze baoko nyee do so.

Siesieara a yeesi asordan yi, nkorofo pii bohu no mpen pii. Nyankopon ama hen
akwanya ma yedze abo Islam Ahmadiyya ho dawur. Oto ber bi a, nkitahodzi bi ko do a onnye
nyimpa ne nsa ano edwuma, na hom bohu de ha so bi besi. Dem ntsi hom ndua hom
ndzeyeepa do nye nkitahodzi do ntwe dom mbra ma wonya Islam nye ne nkyerekyere ho do.
Dem ntsi de mbre m’edzi kan aka no, kwan a hom befa do adodo homho wo Nyame ntsi de
edze rohwehwe Nyankopon N’enyigye. Dwo de hom to ko do yie, iyi bema yeetum abo som
yi ho dawur na ama Kuw yi etum eyin na aboa hen ma yenya Nyankopon N’enyigye.
Yenhwe de yeesi asordan yi ewie yi, Jama’at yi beyin wo dom dodow mu ama asormba no
aye nkorofo a wodzi Nyankopon Ne mbransem nyinara do na woahye asorfi yi ma, na mesere
de hom mu kor biara benya akoma a aber biara obotwe no ako asorfi de mbre Nkomhyenyi
pee dze maa agyedzifo no. Mesere mpaabo de asorfi yi betwetwe Nyankopon N’adom ama
obiara a oba dan yi mu no enya kyefa, na ma Nyankopon mbuebuei apon a hom bodua do abo
Islam Ahmadiyya ho dawur wo asorfi yi ntsi.

Ma menka asorfi yi ho asem kakra. Annye a nkye onnkeye omanfo enyigye pii naaso
hon a worohwe fi wiadze afanandze nyinara no bepe de wotsie nsem yi. Asorfi yi no ho
nkaabo, Hadhrat Khalifatul Masih IV na oyee wo 1997. Na dem mber noara na otoo no dzin
Baitur Rahman. Osi asaasetam a ne kese beye ‘acre’ 3.75 do a n’anan mu ye 33,419 footo.
Dye abansor a otua do ebien na “dome” a ne tsentsen beye footo 47 na “minaret” a ne
tsentsen ye footo 76. Bea a mbanyin na mbasiafo ye asor no wo faakor na ne teter ye footo
6800. Se ekda mbaa na mbanyin hon bea no bomu a, nyimpa dodow beye 1132 na wobotum
aye asor wo ho. Bea wo ho a tseaseanam beye 140 botum egyinagyina. Dan kese bi so wo mu
a nyimpa beye 1,050 botum aye asor wo ho na woaye nhyiamu na ma okeka ho. Ntsi ekaka
woyl nyinara bomu a nyimpa 2000 botum aye asor wo asorfi no mu. Beebi a wodze nwoma

gu, Nyamesem asoe, gyaadze, efunsiebea, skuul adan anan, ofise ahorow, nhyiamubea, osofo
no tsenabea na ahohobea, na woesiesie dan no ho feefeefew. Asorfi no ho kaw nyinara kosii

Canada Dolla opepe awotwe na fa ($8.5 million). Nyankopon nhyira asorfi yi do mma hom
nyinara.

Medze roko ewie no, merebeka Anohoba Mesia (ANN) ne nsem bi, okaa de:

“Asorfi ne few nngyina n’afasin do na mbom ogyina no mu dom a waba beye asor wo mu wo
nokwar na ahobrase mu. Se ammba no dem a, oda ho pan. Nkomhyenyi (NNN) n’asordan no
suar na waodze abe ne mpapa so na wadze kurii, na mber biara a nsu boto no onwin gu
asormba no hon do. Mbom, mbre asorfi no mu beye hyew anaa nwin na mbre obeye no gyina
asomfo no hon do. Nkomhyenyi Kronkron (NNN) no aber do no, nkorofo bi a wiadze agye
hon adwen no sii asorfi a onam Nyankopon Ne tum do obubui. Dem asorfi no dze Masjid
Zarar. Wobubuu dem asorfi yi. “Mosque” ho mbra kyere de, owo de wofa tagwa (tseneneeye)
do si asordan.

Dem ntsi iyi na Ahmadiyyanyi biara wode odze hye n’adwen mu. Anohoba Mesia
(ANN) no ko do ka de: Jama’at wo de onya noara n’asordan a Imam a ofi henara hen Jama’at
mu; otu fo na oma nkorofo akwankyere na asormba nyinara hyia ye asor wo asordan yi ara
mu. Nhyira piit wo Jama’at no mu na korye na akasakasa ba ber a mpaapaamu esi mu. Na
dem mber yi na nkabomu na korye na wo de woma do na nsem nketsenketse a odze
mpaapaamu ba no woyi no akwa.

Nyankopon mboa hen ma yemfa dza owo de yeye do mbo hen bra. Amen!

